
Pulizija 
Sp Joseph Agius 

vs 
Christopher Brownrigg 

 
Il-Qorti, rat l-imputazzjonijiet maghmula kontra 
Christopher Brownrigg ta’ 31 sena iben John u 
Frances nee Dimech mwieled Pieta fit-12 ta’ Marzu 
1974, residenti Almanda Triq Gdida fi Triq il-Qattus 
Ghaxaq, detentur tal-karta ta’ l-identita bin-numru 
160474(M). 
 
Akkuzat talli nhar it-30 ta’ April 2005 ghall-habta tat-
8.00hrs, f’Hal Ghaxaq, saq vettura tal-marka Fiat Stilo 
bin-numru tar-registrazzjoni STL 019 b’manjiera  
perikoluza u bi traskuragni u bla kont, fid-direzzjoni 
ta’ martu Josianne Brownrigg bi hsieb li jghamillha 
feriti ta’ natura gravi u wera b’atti esterni dan il-hsieb 
billi ta bidu tal-esekuzzjoni ta’ dan id-delitt meta saq 

fid-direzzjoni taghha, bi skur tal-artikolu 15(1)(a)(2) tal-
Kap 65 u Art 41(b) tal-Kap 9 tal-Ligijiet ta’ Malta. 
 
Akkuzat ukoll talli fl-istess jum, lok u cirkostanzi hebb 
ghal martu Josianne Brownrigg u kkagunalha feriti ta’ 
natura hafifa kif ccertifika Dr. D Balzan tac-Centru tas-
Sahha ta’ Rahal il-Gdid. 
 
Akkuzat ukoll talli fl-istess jum u lok u cirkostanzi 
kiser il-paci u l-ordni pubblika b’ghajjat u glied. 
 
Il-Qorti, rat l-atti kollha tal-process inkluzi il-fedina 
penali ta’ l-imputat, il-kunsens ta’ l-Avukat Generali 
sabiex il-proceduri jkunu sommara, ir-risposta ta’ l-
imputat li (a) mhux hati ta’ l-imputazzjonijiet (b) li ma 
kellux oggezzjoni li l-proceduri jkunu sommarji. 
 
Semghet lill-Ispettur jikkonferma c-citazzjoni bil-
gurament u lit-tabiba tixhed li meta ezaminat lil mart l-
imputat din kellha tbengila.  Biss it-tabiba ma ftakritx 
kif kienet saret din it-tbengila. 
 
Meta telghet tixhed mart l-imputat, din wriet ix-xewqa 
li ma tixhidx.  Il-Qorti, wara li rat l-artikolu 633(2) tal-
Kap 9 esentat lix-xhud milli tixhed. 
 
Minhabba li ma ngabet ebda xhieda ohra, il-
prosekuzzjoni ma rnexxilhiex tipprova l-
imputazzjonijiet. 
 
Ghaldaqstant il-Qorti wara li rat l-Artikoli 15(1)(a)(2) 
tal-Kap 65 u 41(b), 221(1) u 338(dd) tal-Kap 9, qed 
tillibera lill-imputat minn kull imputazzjoni dedotta 
kontrieh. 

